
Ilanga A: Uqarvigijakhami Naunaitkutaq  

Una turaaqhimadjut hapkununga Havagvianun Atanguyap tuhaqtitiyaangani mikhaanun uyarangnatunik 
nauhimayunik niuvaanikkut laisikhamun uuktuunmun, ilauyut ivayautaita napait.   

 
Ilanga B: Nanminigijaminut Naunaitkutingit   

Nanminiup Atia: Atia nanminirutip tamna uuktuqtuq uyarangnatumik nauhimayumik niuvaanikkut laisimik. 
Ilihimalugu tapkua uyarangnatumik nauhimayumik niuvaanikkut laisimik tuniyauniaqtuq nayugaqaqtunun 
tapkua Maligatigut nanminia laisiqaqtup. Una naunaiyautaa aadjikiiktumik maligatigut havagvia atiqaqtuq laisip 
uuktuutaani maligatigullu nanminiriyakhaa niuvaaviup hivuani laisikhaq tuniyautinagu.  

Nanminirutip Havauhikhaa: Nanminirutit Kuapaliisiuva, Paanariingnikkut, Avaliitumik, Havagvik aalaluuniin?  

Titiraqaqvikut Turaaqtaqvia Titiraqaqvikluaganik Havakviuyumi: Tamaat titiqiqiviup turaarutaa, ilauyut 
nunangata naunaitkutaa (uvaluuniin aadjikutaa) ataniqqarviup. Uqarlugit titiqiqiviup turaarutaa atanguyaqarviup 
aalaukpat attautimun hivayautaanun kangiqhidjutini titiraqhimayut Ilangani Ami. Kuapaliisoikpat, atuqlugu 
kuapaliisingurnikkut atiliurutaata nayugaa.  
 

Ilanga C: Inuup Kangiqhidjutaa tamaita Paarnariik/Ilaudjutinun Ilauyut  

Atia, titiqiqiviup nayugaa, qaritauyaliqivia, hivayautaata napaa ublua annivia tamaita attautit kitut munaqhiyut 
nanminirmik uuktuqtut uyarangnatunik nauhimayunik niuvaanikkut laisimik. Attautit kitut ilauyakhait uvani 
titiraqvingmi tapkua kitut pihimayut imaa 20 pusanmik uvaluuniin ihuatqiatigut/ niruaqtaaqtut ilaunikkut 
niuvaavingmun/kuapaliisimun.  
 

Ilanga D: Uyarangnaqtunik Nauhimayunik Niuvaaviata Kangiqhidjutait    

Tughiutut Uyaraknaqtunik Nauhimayunik Niuvaaviup Atia: Uqarlugit atiit ihumagiyat uyarangnaqtunik 
nanminikhaq, ilihimalugu una aalauniaqtuq nanminirmin tapkua nanminiriyaat igluqpak humi uyarangnaqtunik 
niuvaavia aulavikhaa.  

* Tamaita Nunavunmi Uyarangnatunik Nauhimayunik Niuvaaviit atiqaqtughaungitut ihuinikkut 
uqaqhimaluniluuniin tapkua niuvaavik angirutiqaqtuq niuviqtitiluni aanniarnirmun uyarangnaqtunik 
nauhimayunik. Tainiit imaatun ‘pharmacy,’ apothecary’ unalu ‘dispensary’ tamaita naunaiyaidjutiqaqtut atayunik 
niuvaanirmun havautinik, taimaali, hapkua tainiit ukualu aadjikiiktut tainiit atugahaungitut atiani Nunavunmi 
Uyarangnaqtunik Nauhimayunik Niuvaavingmi.  

Quyaginaq uyarangnaqtunik nauhimayunik niuvaaviit Kanatami maliklugit nanminirit atiit, naunaitkutait, 
tuhaqtidjutit aghuuqhaidjutillu maligatigut titiraqhimayut uvani Uyarangnatunik Nauhimayunik Maligaq 
(Kanatami) maligaillu.  

Atuniinigit / Ilangit atuniinigini Laisiuyut: Uukturahuaqqit niuvaanirmun auladjutikhamun Uyarangnaqtunik 
Nauhimayunik niuvaavingmik (Ilauyut Uyarangnaqtunik Nauhimayunik niuvaavingmun, Iluaniituqluuniin 
Uyarangnaqtunik Nauhimayunik niuvaavingmik) uvalu/uvaluuniin Ungahiktumi Niuvaavingmik? Ilihimalutin 
tapkua uuktuutit tuyuqtauyut aulayaangini Uyarangnaqtunik Nauhimayunik niuvaavingmik imaalu Ungahiktumi 
Niuvaavik (qaritauyakkut niuvaavik) ilaqalimaituq akiligahamik.  

Nunallaaq humi Uyaraknaqtunik Nauhimayunik Niuvikvikhap Nayugaa: Nunallaaq humi tughiqtat aulayaangani 
nanmingit Uyarangnaqtunik Nauhimayunik niuvaavingmik nanminiqut.  

Tughiqtauyuq Niuvaavikhap Nayugaa: Uqaqlugit nayugaghaa tughiutini Uyarangnaqtunik Nauhimayunik 
niuvaavingmik (apqutit nayugaa, igluqpaup napaa, nunap napaa).  

Aalat Nanminiqaqtut Aulayut haffumani Nayugaani: Una atuqtauhimava nanminiqarnikkut taimaitpat, hunat 
aalat nanminiqaqtut aulayut uvani?  

Tughiqtauyut Ikaangnikhait Auladjutit (niuvaavinarmun): Ikaangniit angmaumadjutaait qitqani 8:00 ublaami 
unalu 10:00 unuami quyaginaq ubluni haladiingnaituni. Uqaqlugit ikaangnikhait auladjutikhait uyarangnaqtunik 
nauhimayunik niuvaavingmi.  

Tughiqtauyut Amirinikkut Auladjutait: Uqarlugit munaridjutinun auladjutit uvalu piksaliut atugahat uvani 
uyarangnaqtunik nauhimayunik niuvaavingmi. Ilaliutihimayut kangiqhidjutit auladjutinun ilauyukhat uuktuutini 
tuyuqtauyukhat.  

Tughiqtauyut naunaiyainikkut Munaridjutit uvalu Niuvaadjutinun Naunaiyainikkut Auladjutit: Uqarlugit 
naunaiyainikkut munaridjutikhat niuvaanikullu naunaiyautikhatigut auladjutikhait (tamayat qaritauyallu) 
atugahatit niuvaavingmi. Ilihimalutit tamaita Nunavunmi Uyarangnaqtunik Nauhimayunik niuvaaviit 
piyariaqaqtut atuqlutik naunaiyainikkut munaridjutinik qaritauyat tamayallu tapkua pihimayut atugauyunun 
naunaiyaidjutit tamaini uyarangnatunik nauhimayunik pihimayait Niuvaayup. Naunaiyainikkut munaridjutit 
pihimayukhat naunaiyariangani tamaita ilaliutihimayut ikikliyuumirutillu, uniudjutigilugit tapkua kangiqhidjutit 
Atanguyamun tatqighiut naagaikpat. 

Qaritauyaliqiviit piyaaqtughat havaglugit uvani CSVmi tutqquumaviini uniudjutit tatqiqhiutikkut pihimayunik 
tapkua titiraqhimayut uyarangnaqtunik nauhimayunik ikiliyuumirnirit (niuvaadjutit ukualuuniin niuviqtaungitut 
ikiliyuumirutit [huungiqhimayut uyarangnaqtut, utiqtiquyauyut, utiqtitauyullu]), niuvaayakhanun ilaliutihimayut 
(ilauyut ubluit tuyuqtauniit) imaalu angmaqtirutait uvalu umiktirutait uyarangnaqtut niuvaavingmi. 

Qanuqtut uyarangnatut tutqughimaniaqqat:  Uqarlugit tutqughimanikkut atugahat uyarangnaqtunik niuvaavingni 
(tutquumavingmi igluami). Ilihimalugit tapkua uyarangnaqtut tutquumaviit ihuaqtughat munarinikkut piyakhat 
titiraqhimayut uvani Titiraqhimayumi Cmi uvani Uyarangnatunik nauhimayunik Maligaani.  

Mihingnautikkut Naunaitkutit: (Hapkununga Uyarangnaqtunik nauhimayunik Niuvaavingnuinaq) Uqarlugit 
atungniarupkit mihingnautikkut naunaitkutit hunat niuvaavingmi. Atungniarupkit, qanuritut? 
 

Ilanga E: Makpiraanik Naunaiyaut (Naunaiyaqlugit tamaita makpiraat ilauhimayut uvani uuktuunmi)  

Hapkua titiqqat piyariaqaqtut piyaangini havagiangini uyarangnatunik nauhimayunik niuvaanikkut uuktuutit:  

Nunaitkutit Timingunirmun Nanminingurnirmunlu Qanuriniit: Una titiraq piyauhimayuq Maligatigut Atiliuqtinin 
uvani GNkut Havagvianin Maligaliqiyit. Tamaita nanminiqaqtut tapkua aulayut Nunavunmi piyariaqaqtut 
hivayaqlugit Maligatigut Atiliuqtinin uvani 867-975-6590. Ilaliutihimayunik kangiqhittiarumaguvin pulaaqlugu 
MaligatigutAtiliuqtit uvani: http://nunavutlegalregistries.ca/.   

Ihuinarutiqaqtut Naunaitkutainik Nalunaiyaqnirit (CRC) tamainun attautinun titiraqhimayut Ilangani Cmi: CRC 
tamainun titiraqhimayut Ilangani Cmi piyariaqaqtut. CRC nutaanguyukhaq tuniyauhimangitughaq 60ni ubluni 
hivuani tuyungniagut uyarangnatunik nauhimayunik niuvaanirmun uuktuunmun).  

Natqup Idjuhikhaa: Natqup idjuhikhaa ilauyukhaq uuktuutini kitut naunaiyaqhimayut hapkua:   

• Aktilaangit (aktilaangit igluat/hanirait/idjuhikhaa tughiutini nanminiqaqtup);  
• Nayugahait tamaita uyarangnaqtut nauhimayut tutquumavikhait;  
• Nayugaa niuvaanikkut auladjutaa;  
• Itirviit anniviit; ukualu  
• Nayugait turaarutait piksaliutip. 

Naniniqaqtup Laisia: Ilaulugit aadjiliuqhimayut nutaat nanminikkut laisit tuniyauimayut 
Nunallaamin/Haamlatkunin humi uyarangnaqtunik nauhimayunik niuvaavikhaq nayugaqangniaqtuq.  

Hapkua titiqqat piyariaqangitut uuktuutini, kihimi ikayuutauniaqtut Havagvianun Atanguyap ihivriurniranun 
uyarangnaqtunik nauhimayunik niuvaavikhap uuktuutaanun:  

Titiraqhimayuq Angirut hapkunana Nunallaamin/Haamlatkut Katimayiinin: Titiraqhimayuq angirut 
ikayuutauniaqtuq Havagvianin Atanguyap ihivriuniranun uuktuutip.  

Itquumayumik Pihimaniq Titiraq:  Ilaulugit itquumayut pihimanirittitiqqat naunaiqqat nayugahaa niuvaavikhap. 
Titiqqat piyauyut itquumayut uuktuqtup pilaarutait atuqlugu nayugaa ilauyut akiliqtugat, naunaitkutaq atianun, 
anguruluuniin niuvirnirkkut. 

http://nunavutlegalregistries.ca/

Laisikhanga, nunalaanilu katimadjutigiyaingit, aulahimayut talvuuna nayugakhaanik naunaiyagiikhimayuq. 
Uuktuutikhaq pigiaqangitutin tuniyaangat iniqtiqhimayumik naunaitkutikharnik piqaguvit tapfuminga, kihimi 
tuniyukhauyutin tunitinatin laisikharnik.  Naunaiqhimalugu allanguqtiliguvit niuvaivit nayugaanik 
katimadjutigihuigiigumik piqaqtukhauyuq hivutunirmik katimadjutikharnik nutqaqtitilarniarman piiqtauluniluuniit 
auladjutikharnik laisikharnik. 

Aalat Titiqqat: Ilauyut quyaginaq angirutit titiqqat (uuktuutigilugu: nanminiqaqtup naunaitkutaa, tautungnaqtut 
Uyarangnaqtunik Nauhimayunik Niuvaavikha hilatani, naunaitkutit...)  

Ilanga F: Akia  
$2,000 uktuutikkut akiligahaq piyariaqaqtuq havaktauyaangani Uyarangnaqtunik nauhimayunik niuvaavingmun 
uuktuunmun, Havagvia Atanguyap havalimaitaa uuktuutit akiliqhimangitpat akiligahaq.  
 

Ilanga G: Uqariirutikhaa   
 
Uqariinikkut titiraqvikhaani uuktuutip tuqighaidjutauyuq uuktuqtuq kangiqhimayuq uvalu ilihimayuq tapkua 
tamaita uqaqtait uuktuunmi angirutillu titiqqat itquumayut, atuqtauyaaqtut maligatigut piyariaqangnirmun 
haffumani Nunavunmi Uyarangnaqtunik nauhimayunik Maligaani pitquyauyullu.  
 

Ilanga H: Atiliurvia 

Sainirniranun una Nunavunmi Uyarangnaqtunik Nauhimayunik Niuvaanirmun Uuktuut, hivumut uqariiqtutit, 
angiqhugit tutqighaqhugit tamaita uqaqhimayut titiqqallu ihuaqtut.  
 
 
Uuktuutit Ihivriungnikkut Havauhiit  

Havauhiit hivituniit: (Niuvaaviinarmun) Ataani uuma Uyarangnaqtukkut nauhimayut Maligaani, 
Maliquyauhimayut katimadjutaunikkut piyakhaq ihumagiyaitigut nunallaamiutat haffumanga Ministamin 
Kiinayaliqiimin hivvuani tuniyautinagu haffumanga Atanguyamin uyarangnaqtun nauhimayut niuvaanikkut 
laisimik haffumunga Uyarangnaqtunik Nauhimayunik Niuvaavingmik. Katimanikkut atughaq 60nik ublunik 
niuvaavingmun nunallaami uvalu 30nik ublunik tamainun niuvaavingnun talvani nunallaami.  

Havagvia haffuma Atanguyap piyariaqaqtuq 30nik ublunik havagiangani uuktuut tuqighaqlugulu uuktuutip 
kangiqhidjutait.  

Hivitunia ihivriungnirit qanuriniitigut aktilaangit kangiqhidjutit tuniyauyut uuktuutini. Iniqtiqhimaitut uuktuutit 
kangiqhijdutait uvalu/uvaluuniin aktilangit uuktuutit ataani ihivriuqtauyut haffumanga Havagvianin Atanguyap 
ihumaliurutauniaqtut ihivriungnikkut havauhiitigut hivuani tuniyautinagu laisikhaq.   



 
Nunavumi Uyaraknaqtut Nauhimayunik Niuvrutiqariagani Uuktuutip Uuktuutikhaq 

 

Makpirvia 5 haffuma5 
Office of the Superintendent of Licensing  
Department of Finance, Government of Nunavut  
2nd Floor Parnaivik Building, 924 Mivvik Street  
P.O. Box 1000 Station 330, Iqaluit, NU X0A 0H0 

Takulugit hapkua Nunavunmi Uyarangnaunun Nauhimayutigut Niuvaanikkut Makpiraanga ilaliutihimayunik 
kangiqhidjutinik haffumuuna Uyarangnaunun Nauhimayutigut Niuvaanikkut Nunavunmi.  

Apirhuutit mikhaanun uuktuutit havauhiinun turaaqtitauniaqtut haffumunga Havagvianun Atangyap uvani 
cannabis@gov.nu.ca uvaluuniin 867-975-5875.  

mailto:cannabis@gov.nu.ca

